
Minuti tal-laqgha pubblika tal-Kunsill Lokali tal-Imgabba, (KLM) li nzammet nhar it-3 ta’ Frar, 2015,
fis-6:35pm, fil-Bini tal-Isptar il-Qadim, Triq San Innocenzju, I-Imqgabba.

Prezenti: Dr Charlene Zammit Sindku

Michel Farrugia Kunsillier

Grace Marie Mallia Kunsillier

Anthony Bonello Segretarju Ezekuttiv
Skuzat: Paul Spiteri Kunsillier

1 Charlene Zammit ippresjediet il-laqggha u qalet illi s-soltu jkun fostna is-Sindku, Nicholas
Briffa, izda llum m’hux fostna ghaliex kien hawn c¢irkustanzi straordinarji fejn il-bierah
ircevejna r-rizenja tieghu u ghaldaqstant infurmajna lis-Segretarju Parlamentari ghall-Gvern
Lokali, 1-Onor Buontempo u wkoll il-Kummissarju Elettorali Prin¢ipali sabiex jiskatta 1-process
halli timtela’ l-vakanza 1i nholqot fil-KLM tal-Imgabba. Ghaldaqstant ged nistennew li

nistennew n-nomini halli ssir il-by-election u jekk ma jkunx hemm membri, issir il-co-option.

2 Charlene Zammit qalet illi progett tal-irrangar tal-bandli li kien ghal qalb is-Sindku, Nicholas
Briffa sa minn qabel l-elezzjoni tal-2013. Hija qalet illi l-ispiza lahqget is-€67,000 u kienet
tikkonsisti fi play equipment, (safety material) f’tapiti tal-lastiku taht il-bandli u ghadna s’issa
ged nistennew ic-certifikazzjoni mil-MEPA. Hija qalet illi fadal inhallsu madwar €30,000 u
ghalhekk is-sena li gejja se jkollna ni¢c¢ahdu mill-attivitajiet kulturali biex niffinanzjaw dak li

sar. Hija ddeskrivietu id-dhul u l-infieq ‘bhal f’familja’.

3 Hija semmiet ir-restawr tas-soqfa tal-kamra 1li konna fiha, fl-Isptar il-Qadim illi kellhom
jinbidlulhom it-travi kollha tal-injam u anke xi xorok li kienu maqsuma filwagqt li rringrazzjat
pubblikament lill-Gvern Centrali talli kellna rifuzjoni ta’ din l-ispiza li kienet tammonta ghal

qrib it-€12,000.

4 Charlene Zammit qalet illi s-sena li ghaddiet, l-attivita’ kulturali bl-isem Biss bil-Hila, ma
ghamilnihiex u pposponejniha ghal Dicembru. Eventwalment din hadet il-forma ta’ villagg tal-
Milied, bl-isem Rigal Haj. Hija qalet illi nistghu nghidu li din kienet organizzata miz-zghazagh.
Peress li hemm xi zghazagh illi issa ghalqu t-tmintax-il sena, il-Kunsill Lokali taz-Zghazagh tal-

Imgabba, bhal issa gieghed fil-process li jintghazlu hames membri godda, u hija appellat 1il

dawk prezenti, sabiex iheggu liz-zghazagh jibghatu n-nomini taghhom. Intant il-Kunsill taz-
zghazagh prezenti, rebah il-progett tal-fondi li kien hemm allokati biex jimmaterjalizza dan il-

progett tal-attivita’ kulturali, u dalwaqt nir¢ievu kumpens tal-ispejjez relatati ma’ din l-attivita’.

Charlene Zammit qalet illi matul is-sena li ghaddiet kien organizzat il-Karnival taz-Zfin, u wkoll
l-attivita’ religjuza, L-Imsallab fi Trigatna. Pero’ ghall-2015, il-KLM bi gbil unanimu

iddecieda li li se jkollna nagbzuhom din is-sena.

Charlene Zammit qalet illi matul is-sena li ghaddiet, tellajna 1-Imgabba Youth Challenge fejn
erbgha u hamsin zghazugh u zghazugha kienu impenjati f’attivita’ sportiva. Din tellajniha

b’kollaborazzjoni mal-kazin tal-Futbol.

Charlene Zammit semmiet l-attivitajiet so¢jali li saru matul is-sena u fakkret f’dawk li saru ghal
Ghawdex. Hawn Grace Marie Mallia galet li xtagna hadna aktar nies maghna, pero’ minhabba
s-seating capacity fir-restaurant, kellna naghmlu kwota. Hija fakkret ukoll fil-hargiet lejn

Sqallija organizzati mill-KLM f’Gunju u £’ Novembru.

Charlene Zammit qalet illi 1-KLM matul is-sena jorganizza diversi korsijiet fosthom dak tal-
presepji li nzamm fis-Sajf 1i ghadda biex il-partecipanti jkollhom i¢-¢ans jinxfulhom il-karti bil-
kolla (kartapesta). Hija qalet 1i bhalma rajna gabel ma bdiet din il-laqgha fil-klassi 1-ohra
magenb il-kamra fejn qieghdin, kienu qed jinzammu l-korsijiet fil-computer ghall-adulti
b’koperazzjoni mal-Awtorita’ Maltija tal-Komunikazzjoni. Fis-sajf li ghadda biex ma jinhlewx
il-jiem tal-vakanzi, fejn it-tfal ikunu ftit maqtugha mill-curriculum, i1-KLM zamm kors tal-

computer ghat-tfal fil-librerija tal-iskola.

Kors li beda propju I-bierah hu fl-uzu ghagqli tal-Pesti¢ida. Ghal dan il-kors 1i jintemm bl-ghoti
tal-licenzja, kull bidwi jkun mitlub jipprezenta 1-kwalifi¢i biex tal-hanut ikun jista’ jbieghlu I-

pesti¢ida u ghalhekk hu meqjus bhala importanti u essenzjali.

Matul din is-sena zidna in-numru ta’ lampi godda. L-ahhar progett kien fi Triq it-Torri Vincenti
fejn se jkunu ikkumnikati erba’ lampi kollha flimkien bi trinka minn taht I-art f’sit rurali. Dawn
il-lampi kienu installati fis-Sajf u wasalna biex ikunu qed jixhelu wkoll fil-futur qrib, peress li 1-

process kien jinkludi il-wiring ghal tulijiet twal minn taht I-art u it-twahhil tal-arbli godda.

B’kollaborazzjoni mal-MEPA, matul is-sajf 1i ghadda kien hawn vann tal-MEPA stazzjonat
ezattament mal-Iskola Primarja sabiex ikejjel fuq medda ta’ xahar il-moniteragg tal-arja. Dan

ghaliex fil-kaz tal-Imqgabba, din hija xi haga sensittiva meta wiehed jikkonsidra il-barrieri fil-

\mq60455\Shared Folders\2015\Public Meeting\030215 - Laqgha pubblika lokali.doc

Pagna 2 minn 9



12

13

14

15

16

17

vi¢in u wkoll l-industrija tal-kostruzzjoni li topera anke sahansitra minn dawn il-barrieri li
minkejja li m’ghadux jinqata’ 1-gebel tal-franka minnhom, ittrasformaw ruhhom fi mpjanti fejn
tkun mithuna l-istess gebla tal-franka ghat-torba u wkoll il-manifattura tal-planki, bricks u

qatran tat-toroq.

Matul 1-2014, il-KLM bil-kollaborazzjoni tal-Gvern Centrali, ghamel restawr fuq l-istatwi ta’
San Frangisk u 1-Kun¢izzjoni u wkoll il-pedestalli taghhom. Ghal dan sibna ghajnuna

finanzjarja mill-Gvern Centrali.

Charlene Zammit qalet illi l-attivita’ marbuta ma’Gieh I-Imgabba, 1i dejjem saret u dejjem
inghataw ir-rikonoxximenti fiha, ittelighet bhas-soltu kif previst, alavolja ma kienx hemm
consensus mill-kunsillieri. Din is-sena l-unika applikazzjoni ma kkwalifikatx ghall-unur Gieh [-
Imgabba v 1-unur li inghata, kien dak ta’mertu, lis-Sur Jonathan Mcleish. Intant f’din is-serata
inghataw rikonoxximent lill-kantanta brava Federica Falzon, lill-Joanne Gatt, il-persuna li hadet
sehem f’konkors tas-sbuhija, u lill-Mariano Briffa 1i ha sehem f’konkors tal-body building.
Charlene Zammit qalet illi fuq talba tal-Kappillan, is-sena d-diehla, l-attivita’ ta’ nhar ta’ Hadd,
fejn normalment ikun hemm il-quddiesa u t-tqeghid tal-kuruna tar-rand taht il-lapida tal-vittmi

tat-Tieni Gwerra Dinjija, fuq iz-zuntier, se ssir fuq skala aktar.

Charlene Zammit semmiet illi matul zmien il-Milied inxtara’ sett tan-Nattivita’ li Zzanzan ghall-
ewwel darba din is-sena u hija qalet li biex inxteghel bhalma nxteghlet il-Pjazza tar-rahal, kellna

neghlbu diversi problemi burokrati¢i mal-Korporazzjoni Enemalta.

Fir-rigward tas-sahha, spe¢jalment tal-anzjani, din is-sena inghatat it-tilgima ghal kontra 1-
influenza ghall-anzjani. Dan ix-xoghol ta’ kordinazzjoni sar mill-istaff tal-kunsill bil-
kollaborazzjoni tal-infermieri voluntieri li jaghtu daqqa t’id. Hija fahhret il-hidma tal-istaff u

rringrazzjathom.

Propju minn dan ix-xahar, bdew jitqassmu is-Coeliac Vouchers, ghal valur ta’ €30 mill-KLM, u
dawn se jibdew jinghataw lil min ghandu din il-kundizzjoni darba kull xahar. Din hija skema

tal-Pharmacy of Your Health.

Ghal familji, u biex dejjem inkomplu nippromwovu l-pjan tal-Gvern Centrali u fl-istess hin
nissalvagwardjaw l-ambjent, komplejna innaqsu l-iskart billi nheggu is-separazzjoni tieghu bit-
tqassim tal-boroz tas-separazzjoni tal-iskart. Dan sar grazzi ghall-Koperattiva li qed niehdu s-

servizzi taghha — Greenpak co-op.

Hija qalet illi sfortunatament ghandna circa €50,000 dejn biex inhallsu ghall-kisi tat-toroq li

saru fil-legislatura precedenti u dan se nippruvaw naqtghuh sal-ahhar tas-sena d-diehla.

Inzammu wkoll diversi laqghat formali fosthom mal-Kappillan il-gdid, Dun John Curmi,
ghaliex bhal ma jaf kulhadd dan inbidel fI-2014 u minn naha taghna ilqajnieh fl-uffi¢cju
munic¢ipali. Kien hemm ukoll laqghat formali mal-ET il-President ta’ Malta fil-Palazz il-Belt u
tajna is-sehem taghna mas-socjeta’ ¢ivili fil-vizita pastorali ta” Mons Emeritus Arc¢isqof Pawlu

Cremona f’San Bazilju meta kien fostna.

Charlene Zammit galet illi din is-sena ghal-laggha pubblika, biex kien hawn konkorrenza tajba,
gassamna invit fid-djar, minbarra l-pubbli¢ita’ tas-soltu. Dan ghamilnieh ghaliex nemmnu li -
rispons tal-pubbliku hu xi haga ta’ min ifahharha u jaghtiha valur, kif ahna kommessi 1i nilgghu

il-proposti kollha hawn il-lejla.

Charlene Zammit qalet illi ghas-sena d-diehla qabel ma ninfurmaw lill-pubbliku x’se naghmlu,

tajjeb illi inkunu nafu huma xi jridu. Imbghad nghidu dak 1i kellna f’mohhna ahna.

Is-Surmast Joseph Tonna irringrazzjana tal-opportunita’ li tajnieh f’din il-laqgha filwaqt i qal 1i
hu jahseb li mhux ged isiru l-affarijiet tajba ghal gid tar-rahal. Hu qal 1i gew xi nies ihabbtulu I-
bieb tad-dar u galulu li huma ma vvutawx bhala protesta, fl-ahhar elezzjoni. Hu qal illi hu jimxi
imparzjalment ma kulhadd ghaliex sahansitra talbuh xi uffi¢jali ta’ kazin politiku biex
jaghmlilhom mar¢ tal-banda u laqa’ l-istedina ghax hu jahdem ghal kulhadd. Hu semma’ 1-
problema tal-kwantita’ tal-ilma tax-xita li jinzel fejn joqghod hu, fi Triq San Mikiel. Hu qal illi
minhabba dan l-inkonvenjenti, sahansitra tilef tliet appuntamenti fl-Isptar. Dan ghaliex minn
din it-triq qed jinzel madwar tmien pulzieri ilma maghha kollha. Hu qal illi sahansitra f’wiehed
mill-appuntamenti 1li jkollu I-Isptar, meta kellu jurihom saqajh, it-tabib stagsih x’jaghmel
minhabba l-kundizzjoni taghhom, filwaqt li hu qallu li jkollu jghaddi mill-ilma tax-xita. Hu
semma’ lill-Eks Sindku Nicholas Briffa, fejn dan kien qallu li ma jista’ jaghmel xejn ghaliex il-
medda tad-drenagg tinsab fil-wic¢, wara li hu kien issuggerielhu li ssir trinka u fiha jintefghu
katusi tal-ilma. Mr Tonna qal illi biex ikunu ffrankati I-flus ghandha ssir trinka ta’ 8’ u minn
hemm isir culvert li jwassal 1-ilma fil-giebja 1i hemm taht Triq id-9 t’April. Dwar dan il-kaz
Charlene Zammit qalet illi I-KLM diga’ kiteb lill-Ministru tat-Trasport, 1-Onor Joe Mizzi,
ghaliex hemm lok kif dan I-ilma jkun migbur mit-toroq u wiehed jikkonserva aktar 1-ilma tax-
xita. Charlene Zammit qalet li hija kellmet personalment lill-Ministru u se terga’ tiktiblu halli
tfakkru. F’dan il-punt, Grace Marie Mallia qalet li meta kienet saret din it-trig, fil-legislatura
precedenti, din kienet certifikata mill-Perit tal-KLM.

Grace Marie Mallia galet 1i hemm kaz iehor li hu certifikat mill-Perit simili ghal dan il-kaz; is-
sit jinsab fi Triq il-Parro¢¢a, kantuniera ma’ Sqaq numru 1. Fil-verita’ is-Segretarju Ezekuttiv
qal li dan hu ftit differenti ghaliex hawn joqghod ghadira tal-ilma u mhux problema minhabba 1-
volum kbir ta’ ilma. Dan hu differenti mill-kaz fi Triq San Mikiel, peress li f’din it-triq jaqa’ 1-
ilma minn hafna toroq ohra bhal Triq San Bazilju, Triq Valletta, Triq il-Parroc¢a, il-Pjazza tal-

Knisja, ecc.

F’intervent iehor is-Sur Joe Farrugia ikkonferma dan ghax qal illi fi Triq San Bazilju jaga’ hafna
ilma u 1i fil-passat kien hemm pjan biex dan ikun direzzjonat lejn il-Pjazza tal-Knisja u huwa
tajjeb illi jergghu jinfethu 1-gwiebi tal-ilma. Is-Segretarju Ezekuttiv qal illi I-problema tal-
gwiebi hija li meta dawn jimtlew, ged imur l-ilma ghand in-nies fil-basements taghhom u qed
ifittxuna terzi persuni. Hawn Charlene Zammit qalet illi anke 1-Pjazza tal-Knisja hija problema

ghaliex l-ilma li ged jaga’ fi Triqg Karmenu Ciantar hu sostanzjali.

Antoine Sciberras beda l-intervent tieghu billi ferah lil Charlene Zammit ghaliex ghadha kemm
tiggradwa bhala avukat u qal li fil-Pjazza tal-Knisja, propju fejn il-Kappella ta’ Santa Katerina,
kantuniera ma’ Triq Santa Katerina, fl-aktar post importanti minhabba 1-bus stop/shelter, il-
bankina tinhtieg li tigi estiza ghal ftit. Dan ghaliex min ikun ghaddej fuq il-bankina bil-fors
ikollu jinzel fit-triqg minghajr protezzjoni ta’ xejn. Hu qal 1i jinhtieg li propju iz-zebra crossing
quddiem il-pizzeria, ghandha ssir raised pedestrian crossing b’mod 1i l-ilma tax-xita ma
jzommx f’ghadira halli jkunu aktar protetti il-pedestrians galadarba issa t-trasport pubbliku qed

jghaddu minn Triq il-Madonna tal-Gilju u mhux minn Triq Santa Katerina.

Michel Farrugia qal 1li fil-pjazza hemm problema tal-ilma kullimkien, filwaqt li Charlene
Zammit qalet illi jinhtieg 1i ngibu I-perit halli jara I-problema li tezisti ta’ gharghar. Koppja li
joqghodu fil-HE, qgalet illi 1-ilma kollu tal-pjazza ged jinzel kollu fil-gibjun u l-problema tal-
gharghar quddiem il-gibjun tal-Imgabba aggravat specjalment meta saru s-service roads kollha
bit-tarmak. Dawn qalu li meta taghmel ix-xita, il-gibjun ged idum biss erbghin minuta biex
ikun mimli kollu sa fuq. Din il-koppja talbet li jsir risk assessment biex ma jkunx hemm periklu
u jaga’ xi tifel ghal gol-gibjun peress li f’din iz-Zona jkun hemm numru ta’ tfal jistennew it-
trasport lejn l-iskola. Dawn galu li hemm ukoll diversi grieden ihufu fejn il-gibjun propju fejn
hemm passagg li tista’ tghaddi minnu bil-mixi. Huma komplew jinsistu sabiex ix-xibka tal-
gibjun li prezentement hija miftuha, terga’ tinghalag. Madankollu l-problema prin¢ipali hija li

meta jfur il-gibjun, I-ilma tax-xita qed jasal sal-bankina quddiem ir-residenti.

Charlene Zammit ghamlet referenza ghall-fond ta’ miljun ewro li habbar il-Gvern Centrali dan

l-ahhar, u 1li kien fil-media. Hija qalet illi minn naha tal-KLM issottomettejna tliet

applikazzjonijiet, tnejn minnhom jikkonc¢ernaw il-gibjuni jew il-hazna tal-ilma tax-xita, bit-tieni
gibjun ikun propost fi Triq Ganni Darmanin. Hija qalet li dan hu sahansitra msemmi fil-Pjan
Lokali ghan-Nofs-in-nhar ta’ Malta, mill-MEPA. Fuq il-gibjun ezistenti, ged nitolbu sabiex
insibu ghajnuna halli jinbena d-Day Centre u n-Night Shelter . L-applikazzjoni l-ohra saret fuq
il-bandli f’Misrah il-Fidwa, peress li hija qalet 1i dawn ghad jonqos xi jsir fihom. Il-pjan hu li

dan kollu jsir bil-kollaborazzjoni mal-privat.

Joe Farrugia (li joqghod fi Triq tas-Sejba, mhux f’Misrah il-Fidwa) qal li hu jghid li dak il-
gibjun fi Triq il-Konvoj ta’ Santa Marija qieghed hemm ghal xejn, galadarba dan mhux
ibbattmat. Is-Segretarju Ezekuttiv ikkonferma li dan hu soak pit biex il-pump house tal-

Korporazzjoni ghas-Servizzi tal-Ilma, li hemm biswitu, jkollha xi ttella’.

L-urgenza li jinbena’ il-gibjun propost anke mill-MEPA ssemmiet ukoll minn persuna ohra.
Dan qal illi jekk dan I-appell se jibqa’ jigi injorat, anke dak kollu li ghad fadal mill-hajt storiku
tal-Matla, issa jinsab f’riskju. Dan ghaliex hu jemmen illi meta’ jfur il-gibjun ezistenti, dan il-
hajt jista’ jkaxkar u jintilef dan il-wirt storiku uniku. Hawn sostna li dwar dan l-impenn
m’hemmx sensibilizzazzjoni, ghaliex hafna nies li gew joqghodu fil-HE, huma minn barra r-

rahal.

L-istess koppja msemmija hawn fuq qalet illi hija ma tahsibx li hija ta’ utilita’ iz-zebra crossing
li hemm fi Triq il-Konvoj ta’ Santa Marija vi¢in Triq Xandru Farrugia. Dan ghaliex aktar
hemm lokha vi¢in l-istationery quddiem Triq il-Franka. Hawn is-Segretarju Ezekuttiv qal li fil-
passat i1-KLLM kien applika ghal pellican crossing fil-by-pass, propju f’dan il-post. Madankollu
din ma inghatatx f’dan is-sit propju minhabba li f’dan il-post hemm fetha ta’ madwar 100 pied u
Jjunction ta’ xejn inqas minn hames toroq: Triq il-Konvoj ta’ Santa Marija, Triq Karmenu
Ciantar, Triq in-Nazzarenu, Triq il-
Franka, Triq il-Qattara u fuq kollox
is-service roads fi Triq il-Konvoj
ta’ Santa Marija. Dan kollu irrenda
s-sit perikoluz u ghal dagstant ged
nitolbu parir ta’ esperti sabiex

jinbena pedestrian shelter halli ma

jsehhux in¢identi mhux mixtieqa.
Hawn, Charlene Zammit qalet 1i tkellmet ma Ms Joanne Debono Grech u din se tibghat lis-Sur
Charlie 7???. Intant kien hemm proposta sabiex tizdied ukoll is-sorveljanza ghall-ispeed fil-by-
pass ghax dan l-ahhar anke zwiemel ged jibqghu ghaddejjin, u kien hemm proposta sabiex flok

iz-zebra crossing issir issir pellican crossing. B’zieda ghal dan, persuna ohra qalet illi f’dan is-

sit huwa mpossibbli tagsam fix-xita propju minn naha ghall-ohra tal-by-pass bl-ilma qgieghed li
jkun hemm. Persuna ohra semmiet ukoll l-istage li qalet li waqa’ bir-rih (Nota tas-SE: mhux
veru, ghax meta l-haddiema taghna marru jaraw, sabu li dan kien milqut aktarx minn xi vettura
tat-trasport pubbliku stess peress li kellu zebgha hadranija mieghu). Dan l-istage ma regax

twahhal f’dan is-sit.

Suggeriment tas-Sur Frank Spiteri kien, li ghandhom jitpoggew katusi kbar biex l-ilma tax-xita
mill-Pjazza tal-Knisja, jinzel ghall-gibjun. Intant kumment iehor kien, illi I-problema aggravat
ruhha ghaliex issa tlestew it-toroq u mhux ged ikun hemm perkolazzjoni tal-ilma fil-pedamenti

taghhom kif kien isir qabel.

Charlene Zammit galet li flus m’ghandniex u ghalhekk irridu nduru fuq il-Gvern Centrali biex

il-proposti li ged nir¢ievu jissarfu f’xoghol u ma jibqghux fuq il-karta.

Dwar il-velocita esagerata minn vetturi fil-by-pass, kien hemm min qal li f’nofs ta’ lejl hu ra
anke sahansitra karozzi tal-gvern isuquhom, ghax ix-xufiera jahsbu li ma jkun ged josservahom
hadd. Ilment iehor li sar kien fuq it-trakkijiet li jkunu ghaddejjin minn fuq l-manhole covers

vi¢in il-gibjun. Dawn qalu illi meta jghaddi trakk vojt minn fughom, dawn jaghmlu hafna hoss.

Joe Farrugia (ta’ Misrah il-Fidwa) qal i jiftakar 1i kienet saret talba mill-KLM dwar it-trasport
pubbliku bin-numri 118 u 1-117, biex dawn ma jibqghux jghaddu minn fejn il-bandli. Hu qal 1i
dawn sfortunatament dawn m’ghandhomx kontroll u gieli ged jghaddu minn din iz-zona qrib il-
bandli. Michel Farrugia qal li dawn kienu waqfu, imma issa l-Autobuses de Leon, regghu bdew
jeghaddu. Frank Spiteri qal li dawn ma setghux jghaddu minhabba t-fower crane armat ghal tant
xhur fi Triq il-Harrigiet. Charlene Zammit qalet illi dawn kienu wagfu jghaddu minn hemm u
se niccekkjaw ghalfejn issa ged jghaddu minn hemm. Dwar dan is-Surmast Tonna qal 1i kien hu
mar jilment mal-Ghaqda tal-Anzjani, (ma nafux liema wahda ezattament) ghax dawn ma kienux
ged jghaddu minn Misrah il-Fidwa u ghalih 1i joqghod vi¢in ikun ta’ skumdita’. Hu qal li
anzjani bhalu ma jistghux jitilghu il-pjazza ghax hemm ostakolu bil-bankini weqfin quddiem
garages illegali u bla uzu u fuq kollox tal-linja ged jibqghu telghin ghad-dritt lejn il-Qrendi u
jhallu fuq l-istages tal-Pjazza lil kulhadd, ghax qed jibqghu telghin lejn Triq il-Madonna tal-

Gilju u ma jaghtux kaz tal-bus stop li issa hu mohbi biswit il-Kappella ta’ Santa Katerina.

Joe Farrugia (ta’ Triq tas-Sejba) talab 1ill-KLLM jara kif jaghmel biex jerga’ jinxteghel il-bus-
shelter fi Triq tas-Sejba filwaqt li ninsistu aktar dwar l-installar taz-zebra crossing. Grace

Marie Mallia galet li l-istage se jitmexxa aktar ‘il boghod.

Giakkina Camilleri qalet illi 1-KLM ghandu jinsisti dwar il-karozza tal-linja li darba kienet
tghaddi lejn ir-Residenza ta’ San Vincenz, u mbghad tmur lejn l-Isptar San Luqa u ttemm ir-
rotta lejn I-Isptar Mater Dei. Giakkina Camilleri ilmentat mit-traffiku i jkun gej minn Triq tas-
Sejba, u li mhux ged ihallu jagsmu fiha dawk li jkunu gejjin minn Triq is-Siggiewi — ghax hadd
ma jéedi. Hawn kien hemm ilment minn sigra taz-zebbug li tinsab fil-kantuniera u li ostakolat
il-vizita tat-traffiku. Giakkina Camilleri ilmentat minn post privat li hemm imiss mar-residenza
taghha ghaliex minn din ir-residenza hergin diversi frieghi tas-sigar ghal fuq ir-residenza taghha

u dawn ged ikunu ta’ nkonvenjent minhabba li ged jitilghu maghhom il-grieden.

Grace Marie Mallia qalet li fil-futur se jkun hawn rotta gdida tat-trasport pubbliku li se tkun

ahjar minn dik prezenti.

Antoine Sciberras issuggerixxa li Triq San Bazilju, ghandha ssir one-way wagqt il-hinijiet li jkun
hemm il-MUSEUM tal-bniet, minhabba sigurta’, ghaliex ged ikun hemm konfuzjoni u ged
jibgghu gejjin il-karozzi u ged nissugraw li jwegga’ xi hadd. Hu semma’ illi I-President tar-
Regjun tan-Nofs-in-Nhar, is-Sur Jesmond Aquilina, fejn qal li wieghdhom 1i se jaghti
donazzjoni ta’ Defibrillator lill-lokalitajiet li jaqghu taht il-gurisidizzju tieghu u ghalhekk din
suppost issa gieghda ghandna. Charlene Zammit talbet li jkun il-pubbliku li jghidilna fejn din
titwahhal, u s-Segretarju Ezekuttiv qal 1i tajjeb li ninfurmaw lil kulhadd 1i din bhal issa tinsab
fil-Munic¢ipju u li ghandu jkun jaf kulhadd. Hu sostna illi f’kaz li din se tkun impoggija xi
mkien, il-President ghandu jkun mistieden biex jaghmel din id-donazzjoni taghha, liema

taghmir se jkun fuq l-inventerju tal-KLLM.

Antoine Sciberras staqsa jekk gattx applikajna biex nibbenefikaw minn xi skema tal-Gal Xlokk.
Hu qal li dawn johorgu hafna skemi 1i jkunu interessanti u ta’ benefi¢¢ju ghar-rahal taghna. Is-
Segretarju Ezekuttiv qal li s’issa applikajna darba u ma rnexxielnhiex ghax ma kellniex permess
tal-MEPA, filwaqt 1i Grace Marie Mallia qalet illi ahna konna hrigna mill-GAL Xlokk u issa
ergajna dhalna. Ghalhekk issa qed jibbenefikaw il-lokalitajiet 1-ohrajn li kienu diga’ applikaw
gabilna.

Is-Surmast Tonna qal illi hu tajjeb li persentagg tal-fondi mill-permessi bhal dawk tal-licenzji
tal-karozzi, ghandhom jinzammu mill-KLM u bihom isiru progetti ghat-titjib tal-lokalita’ bhal
dak ta’ utilita’ kbira fi Trig San Mikiel biex jittaffa’ 1-gharghar.

Resident minn Triq George Martin ikkummenta dwar l-istat dizastruz ta’ din it-triq u qal 1i
hemm bzonn 1i din it-triq imdallma, tinheles minn dawk l-ammonti ta’ tajn. Hu qal 1i huma

ippruvaw jaghmlu kanal biex jghaddi l-ilma tax-xita minghajr ma johlogilhom problemi,

madankollu hu sostna illi diversi vetturi ged jghaddu jigru u ged jimlew bit-tajn il-bibien tal-

garages tal-parti tal-komun.

Hawn issemma’ i ghad fadal toroq godda xi jsiru ghall-ewwel darba bhal Triq Baskal Xuereb,
Sqaq Buhar, Triq it-Torri Vincenti u wkoll Triq George Martin.

L-ahhar osservazzjoni li saret kienet dwar pagna fuq Facebook dedikata lill-Kunsill Lokali tal-
Imgabba. Hawn intqal li hemm hafna kunsilli i ghandhom sahansitra problema biha. Charlene
Zammit qalet li fil-verita’ hija tkun tixtieq li taghmel komunikazzjoni ma kulhadd izda hemm
limitu ta’ rizorsi umani li gqed jimmanigjaw affarijiet ohra ferm aktar importanti. Hawn kien
suggerit illi l-istess pagna jkollha termini illi qabel ma xi hadd jippostja, jrid ikun hemm

approvazzjoni per ezempju tas-Sindku/Segretarju Ezekuttiv.

Charlene Zammit qalet illi per ezempju din il-laqgha pubblika ma gietx approvata minn dawk li
huma responsabbli ghal pagna tal-facebook tal-kazini fir-rahal. Persuna ohra galet illi hija saret
taf bil-laggha mill-pagna li ghandha Charlene Zammit. Minkejja li kien hemm min qal li kieku
kien hemm din il-pagna, 1-messagg ghandu mnejn kien jasal aktar, intqal ukoll li anka sehansitra

I-kappillan fil-quddies kollu tal-Hadd, ghamel dan I-avviz tal-Kunsill.

Charlene Zammit qalet illi 1-Kunsill Lokali taz-Zghazagh ghamlu pagna fuq il-facebook u fil-

fatt dawn issa jistghu ikellmu lin-nies u n-nies ma jkunux jistghu jikkomunikaw maghhom.

Charlene Zammit, intant qalet illi 1-friends li ghandha, jistghu jikkomunikaw maghha u xorta

wahda jasal il-messagg.

Persuna ohra qalet illi minn facebook hu sar jaf il-hin ta’ din il-laggha billi dahal fit-timeline

taghha.

Il-laggha ntemmet fit-8:10pm.

Maghmula minn: Anthony Bonello

Segretarju Ezekuttiv

